
-   Kalaatɔɔyɔ  - 
 Kilɛ Kafila Ɲuŋɔ fɛni kalaa 
21 Luka 12:15-21 Luka 12:15 
22 Yohana 10:7-10 Yohana 10:10 
23 1 Korɛnte Shɛɛn 10:1-7 1 Korɛnte Shɛɛn 10:14 
24 Macoo 7:15-20 Macoo 7:15 

17-24 Yohana 6:35-40 Yohana 6:35 
25 Luka 2:1-7 2 Korɛnte Shɛɛn 8:9 
26 Efese Shɛɛn 6:11-17 Efese Shɛɛn 6:11 
27 Luka 9:57-62 Luka 9:62 
28 Yohana 13:3-5, 12-17 Filipe Shɛɛn 2:3 
29 Luka 3:7-9 Luka 3:8 
30 Yakuba 3:5-10 Efese Shɛɛn 4:29 
31 Macoo 26:69-75 Oromɛ Shɛɛn 1:16 
32 Heburuu 13:5-8 Heburuu 13:8 
25-32 Marika 7:32-27 Marika 7:37b 
33 Luka 7:36-39, 44-47 Kolose Shɛɛn 1:14 
34 Yohana 7:2, 11-17 Yohana 6:14:6 
35 Heburuu 12:14-17 Heburuu 12:14 
36 Yohana 15:1-2, 5-8 Yohana 15:5 
37 Macoo 13:31-32 Macoo 6:10 
38 Macoo 7:24-27 Macoo 7:24 
39 Macoo 5:43-48 Macoo 5:44 
40 Macoo 24:37-44 Macoo 24:42 
33-40 Kapyegee 14:8-17 Kapyegee 14:17 

-  Kalaatɔɔgɔ 21  - 
 
 
 
 
 
 
 
 
 
 
 
 
 
 

Luka 12:15-21 
15 Lee kadugo na a wu yi jo pu bɛɛri mu na: «Y’a yiyɛ kasɛri 

ɲɛgbɔɔ keree na, bani sipya naafuu ɲɛhɛ ɲɛhɛ ɲɛhɛgana bɛɛri 
na, wu ɲiifɛɛrɛ ya fòro wee ni wɛ.» 

16 Wee tuun wu ni a wu le talenɛ le jo pu mu na: «Faa ya taan 
ná naafuu fɔɔ wa na xuuni. 17 A wu wu funŋɔ sha na: ‹Lekɛ nɛ 
da bye wɛ, bani na shinma wu bɛɛri tayahaŋa wa wɛ?› 18 A wu 
jo: ‹Li wii, le n’a da bye. N’a da na kpɔngɔɔ ki ja di kiitiigee 
yereŋɛ, di kee pɛlɛ nizhiigee ki na, di ba na shinma ni na keŋɛ 
yaŋmuyɔ bɛɛri pinnɛ le kee funyɔ ni. 19 Lee kadugo na, di nayɛ 
pye jo yaŋmuyɔ niɲɛhɛyɛ y’a gbegele yaha nɛ mu yee 
niɲɛhɛŋɛɛ ɲaha na, n’a da nayɛ ŋmɔ di da li, di da gbuu, di da 
kaleŋɛɛ pyi.› 20 Ga, a Kilɛ di wu pye: ‹Mu nahanaha we! Niɲaa 
piige ke ni mu munaa da zhɔ mu na. Wee tuun wu ni, 
yaŋmuyɔ ye m’a pinnɛ ge, yee ma bye jɔgɔ woyo wɛ?›» 

21 Ayiwa, lee funŋɔ ni a Yesu di jo: «Sipyaa sipya w’a naafuu 
pinnɛɛ wuyɛ nigin wuu na ge, na ta wu ɲɛ naafuu fɔɔ Kilɛ 
kabaŋa na-ɛ ge, mumɛ weefɔɔ ɲɛ.» 

1.  Yekɛ Pɔli d’a jo ná wu mu a wu juuŋɔ wɛ? 
 
2.  Ba sipyiire t’a lee ɲa wɛ, na yekɛ jo wɛ? 
 
3.  Sipyii pu bi giin p’i saraga wolo Pɔli ni Barinabasi mu ge,  

a pee di lekɛ pye wɛ? 
 

 
Sipyii niɲɛhɛmɛɛ wa yu na sɛɛfyɛnmɛɛ koro li ɲɛ kiricɛɛnrɛ. 
Can ɲɛ yee ni wɛ. Sɛɛfyɛnmɛɛ p’a pa Kilɛ ta wèe sipyiwɔɔ mu. 
Pu ya ta pa ni kilɛfɔmɔ ni wèe mu-i dɛ! 
Wèe sefɛlɛɛ pu bi dà Kilɛ na. Pu bi li cɛ bɛ sanha na wee Kilɛ wu 
w’a zanha ni shinma bɛ kaan pee mu wu kanduun ni. Ga pu 
mago bye li na na wee Kilɛ wu sha cɛ: lemu w’a byi ge, ta w’a 
yu? ɲaha woyo w’a yu ni wèe ni wɛ? 
Ma na jo Pɔli ya li pye pyegana lemu na ge, wèe bɛ ya yaa na 
Kilɛ wo Jozaama pu yu na fiinŋɛ sipyii pu mu na Kilɛ wa wà,  na 
w’a yu bɛ ni wèe ni wu Kafila wu baraga ni. W’à niwegee shaan 
wu da nuri wu ɲɔ na. Wu na koo shɛ wù na lemu na wù fulo wu 
na ge. 
Ta mu ya Kilɛ wo yɛrɛ li pyi? Ta mu ya li yaha na egilizi wu 
karamɔgɔ wuyɛ wo labye wu ɲɛ were? Ma yaa na li cɛ na wèe 
bɛɛri p’a yiri kɔnhɔ wù da le yɛrɛ le kaan. 
 
 
 Ɲuŋɔ fɛni kalaa - Kapyegee 14:17 

Ga lee bɛ na Kilɛ bi wuyɛ shɛɛ pu na ni kasaaŋaa 
niɲɛhɛŋɛɛ ni. W’a zanha shaan yee mu na yìri fugba we 
ni, na yee shinma ɲɔgi wu tuun ni, na ɲɔlige niɲɛhɛŋɛ 

kaan yee mu, na fundanga kaan yee mu. 

-  Kalaatɔɔgɔ 33-40  - 
 
 
 
 
 
 
 

Kapyegee 14:8-17 
8 Ná wa bye Lisitiri ni w’a bi faan fo wu taasii ni. Wu bi sanha 

ɲaari ɲa bada wɛ. 9 Wee ná wu bi Pɔli jomɔ pu nuri. A Pɔli di wu 
ɲaha kɔ le wu ni na wii, na wu ta na n’a daa wa wu zɔ wu ni, na 
wu cuuŋɔ. 10 A Pɔli di jo ni fanha ni, na ná wu pye: «Yìri yere ma 
tɔɔyɔ yi na!» A na wu yìri, na yere wu tɔɔyɔ yi na, na ganha na 
ɲaari. 11 Ba sipyiire t’a lee ɲa wɛ, na jo Likawuni shɛɛn jomɔ pu ni 
na: «Kakanhana dɛ! Wù kilɛlɛɛ p’a puyɛ ɲɛri sipyii, na digi na pa 
naha.» 12 Girɛkii kilɛ wemu mɛgɛ ki bye Zesi ge, a p’i wee mɛgɛ le 
Barinabasi na. Shuun wo wu mɛgɛ ki bye Hɛrimɛsi ge, a p’i wee 
mɛgɛ le Pɔli na. Bani Pɔli w’a bye jomɔ pu jovɔɔ. 13 Zesi tapɛɛŋɛ 
puga ki bye kulo li tajege ki ni. A wu saraya ɲaha shɔɔnrivɔɔ wu 
shɛ wee xuu wu ni ni nupɛhɛɛ ni, na ki to ni tige fyɛɛnrɛ ni. Wu 
ni sipyiire ti bi giin p’i saraga wolo Barinabasi ni Pɔli mu. 

14 Ga ba Pɔli ni Barinabasi ya lee ɲa wɛ, a pu loyire wuu di pu 
fadeye shɛɛngi, na baa kari sipyiire ti fɛni, na ganha na sɛlɛ na: 
15 «Wu naɲiinɛɛ ɲaha na yee di le pyi wɛ? Wee bɛ pu ɲɛ sipyii ba 
yee wa wɛ. Wee ya pa Kilɛ Jozaama jo yee mu, jo yi ke ɲuŋɔ baa 
pɛɛŋɛ ke ɲɔ yaha, y’i dà Kilɛ ɲii wo wu na. Yi da wu pɛlɛ, wee 
wemu w’a fugba, ni ɲiŋɛ, ni suumɔ lɔhɔ, ni ki funŋɔ yaŋmuyɔ yi 
bɛɛri yàa ge. 16 Taashiinɛ li ni Kilɛ bi shi wu bɛɛri yaha wu na 
wuyɛ ɲidaan koro ɲaari, 17 Ga lee bɛ na Kilɛ bi wuyɛ shɛɛ pu na ni 
kasaaŋaa niɲɛhɛŋɛɛ ni. W’a zanha shaan yee mu na yìri fugba we 
ni, na yee shinma ɲɔgi wu tuun ni, na ɲɔlige niɲɛhɛŋɛ kaan yee 
mu, na fundanga kaan yee mu.» 

1. Faa w’a taan ná naafuu fɔɔ wu na ge, a wu lekɛ kɔn wuyɛ 
funŋɔ ni wɛ? 

 
 
2. Yekɛ Kilɛ d’a jo wu mu wɛ? 
 
 
3. Sipyii piimu ya naafuu shaa na binnɛɛ puyɛ mu ge, yekɛ 

Yesu d’a jo pee shizhaa na wɛ? 
 
 
 
 
We xuu we ɲɛ talenɛ lemu ɲaha ya tii naafuu fɔɔ fungɔngɔ baa 
fɔɔ wa na ge. 
Wee naafuu fɔɔ we mu, ma bu bye naafuu fɔɔ, ŋmɔnɔ ni lige, ni 
gba, ni kaleŋɛɛ bye wu ɲɛ ma wo taa. Wee ya ta wu funŋɔ sha 
ɲa ni ɲiga keree ni Kilɛ kabaŋa na na ɲaha tii ɲiifɛɛrɛ na wɛ, na 
jo naafuu fɔɔ ya yaa na wu naafuu wu pinnɛɛ, na wu taga na 
Kilɛ wo labye wu pyi, kɔnhɔ wu bye naafuu fɔɔ Kilɛ kabaŋa na 
wɛ. Ga fo na wu pinnɛɛ wuyɛ nigin wuu na, lee na Kilɛ ya wu 
pye na nahanaha wu ɲɛ wii.  
Mu do! Nahanaha wa mu bɛ ɲɛ laa, kelee shizhiinmɛ fɔɔ mu ɲɛ 

Ɲuŋɔ fɛni kalaa - Luka 12:15 
 

Y’a yiyɛ kasɛri ɲɛgbɔɔ keree na, bani sipya naafuu 
ɲɛhɛ ɲɛhɛ ɲɛhɛgana bɛɛri na,  
wu ɲiifɛɛrɛ ya fòro wee ni wɛ. 

-  Kalaatɔɔgɔ 22  - 
 
 
 
 
 
 
 
 
 
 
 
 

 
 

Yohana 10:7-10 
7 A Yesu di pu pye sanha na: «Can can na, n’a da yi jo 

yi mu, nɛ wu ɲɛ yatɔɔgbaha ki kuɲɔɔ le. 8 Piimu bɛɛri 
p’a pa nɛ ɲaha na ge, pee bɛɛri ɲɛ nagaalaa ni pii p’a 
dun sipyii na ge. Dubyaa pu ya ta sɔɔ na pee jomɔ logo 
wɛ. 9 Nɛ wu ɲɛ kuɲɔɔ le. Sipyaa sipya w’a jé lee kuɲɔɔ 
li ni ge, wee na ba shɔ. Wee na da jin, na fòro ɲaɲiŋɛ 
na. Nɛ na da yalige bɛ kaan wu mu. 10 Nagaa ya ma 
yafiin na, ni nagaara, ni gbuuro, ni kakara wuu na bɛ 
wɛ. Ga nɛ kunni ya pa, kɔnhɔ sipyii di ɲìi sicuumɔ 
nijemɛ ta, p’i sii pu funŋɔ ɲiŋɛ wo ta.» 

1.  Dii Sipya Ja wu bɛ wo caŋa ɲii li da ba bye wɛ? 
 
  
2.  Cèe shuun na ba bye tira ɲuŋɔ ni  na diree, ɲaha ma bye wɛ? 
 
 
3.  Ɲaha na wèe d’a yaa na kori yaha ɲii na wɛ? 

 
 
 
 
Yesu ya yi jo na wee na ba guri ba. Lee wuu na wèe n’a daa fɛɛ 
ya yaa na gbegele na wu sigee, ba sipya ma gori yaha ɲii na na 
xuu wa kasɛri kɔnhɔ nagaa ganha bu ba wu fo wɛ. Wèe bɛ ya 
yaa na gbegele lee gbegelegana li na na Yesu sigee.     
Wèe bu dà Yesu na wèe ya yaa na fiinŋɛ bɛ li na nakaara baa na 
wu na ba wèe lɔ wu cabaŋa ke. 
Fyaara ta shishiin bɛ ya yaa na ta bɛ wèe zɔlɔɔ pu na wɛ. Piimu 
pu ɲɛ pu ya dà wu na wɛ, pee ya cɛ ni pu na ba shɛ Kilɛ yíri 
kelee ni pu da ba shɛ wɛ. N’a daa fɔɔ ya yaa na pye mu wɛ. 
Wèe piimu pu wa naha ge, ta wèe bɛɛri ya fiinŋɛ li na na Yesu 
bu ba niɲaa bɛ na wèe na zhɛ ni wu ni? 
 
 
 Ɲuŋɔ fɛni kalaa - Macoo 24:42 

Lee wuu na yi kori yaha ɲìi na bani caŋa kemu 
Kafɔɔ w’a ma ge, yi wa kee cɛ wɛ.  

-  Kalaatɔɔgɔ 40  - 
 
 

 
 
 
 
 
 
 
 
 
 
 

Macoo 24:37-44 
37 Ba Nuxhun wo caŋa ɲii li keree k’a pye wɛ, mu Sipya Ja 

wu bɛ cabaŋa k’a da ba bye. 38 Na logbɔhɔ ki ta ki sanha ba 
wɛ, sipyii pu bi li, na gbuu, na cèe leŋɛɛ, na pu nagoo kaan 
gbaya ni, fo na shɛ nɔ caŋa kemu Nuxhun ya jé kɔɔgbɔhɔ 
ki ni ge. 39 Pu ya puyɛ kaala kaa la shishiin bɛ na wɛ, fo na 
shɛ logbɔhɔ ki pye k’a pa, na pu bɛɛri ɲuŋɔ tugo. Mu l’a da 
ba bye Sipya Ja wu bɛ cabaŋa. 40 Wee tuun wu ni namaa 
shuun na ba bye pu kɛrɛyɛ ni, p’a nigin wa lɔ, na wa yaha 
wà. 41 Cèe shuun na ba tira tiree, wa na ba lɔ na wa yaha. 42 
Lee wuu na yi kori yaha ɲìi na bani caŋa kemu Kafɔɔ w’a 
ma ge, yi wa kee cɛ wɛ. 43 Yi li cɛ na puga fɔɔ da ba li cɛ na 
we tuun we ni nagaa da ba ba nibiige ni, wu bi da gori 
yaha ɲìi na. Wu da ga gbara nagaa wu jé wu puga wɛ. 44 
Lee wuu na yi bɛ pu gbegele yaha, bani yee ya Sipya Ja wu 
soŋi tuun wemu ni wɛ, wee tuun weyɛ pyaa ni wu da ba. 

1.  Jɔgɔ Yesu d’a shɛ na wee wu ɲɛ yatɔɔgbaha ki kuɲɔɔ li wɛ? 
 
 
2.  Yesu ya jo na sipyaa sipya w’a jé lee kuɲɔɔ li ni ge, na dii 

weefɔɔ di da bye wɛ? 
 
 
3.  Lekɛ wuu na Yesu d’a pa wɛ? 
 
 

 
 
Kuɲɔɔ ɲɛ tajege: Yesu wu ɲɛ kuɲɔɔ le, sipyaa sipya wu ɲɛ wu 
ya jé lee kuɲɔɔ li ni wɛ, weefɔɔ da ba shɔ wɛ. 
Yesu wu ɲɛ wu dubyaa pu kuɲɔɔ, nagaa kakyɛɛgɛnɛ wa wu 
dubya wa shishiin na wɛ. Bani Yesu na ɲɛ Kuɲɔɔ, lee ya li shɛɛ 
na wee wu ɲɛ pu maravɔɔ bɛ. 
Li cɛ na Yesu wu ɲɛ ma bɛ maravɔɔ keree bɛɛri ni, na ɲɛ bɛ ɲìi 
sicuumɔ kanvɔɔ wèe mu niɲaa fara ɲiga na. 
Ta mu ya fyagi sipya wa na kelee yaaga ka na ya? 
Ma bi ɲɛ Yesu wo dubya wa, li cɛ na Yesu ɲɛ ma maravɔɔ,  
na yafiin wa da ma ta wɛ. 
 
 
 

Ɲuŋɔ fɛni kalaa - Yohana 10:10 
 

Nagaa ya ma yafiin na, ni nagaara, ni gbuuro, 
ni kakara wuu na bɛ wɛ. Ga nɛ kunni ya pa, 

kɔnhɔ sipyii di ɲìi sicuumɔ nijemɛ ta,  
p’i sii pu funŋɔ ɲiŋɛ wo ta. 

-  Kalaatɔɔgɔ 23 - 

 
 
 
 
 
 
 
 
 
 

 
1 Korɛnte Shɛɛn 10:1-7 
1 Na cebooloo, le l’a wèe sefɛlɛɛ pu ta na pu yaha pu na 
ɲaari siwaga ki ni ge, yi funŋɔ ganha bu wɔ lee na wɛ. 
ɲahaŋa k’a pu bɛɛri mara, a pu bɛɛri di ba suumɔ lɔhɔ ki 
kɔn ɲɛri. 2 Pu bɛɛri p’a batize ɲahaŋa ke, ni suumɔ lɔhɔ ki 
ni, na bye ni Kilɛ tudunmɔɔ Musa ni kariɲɛɛgɛ ki ni. 3 Kilɛ 
ya yalige kemu kan pu mu na yìri fugba wu ni ge, pu bɛɛri 
p’a kee li. 4 Kilɛ ya lɔhɔ kemu kan pu mu ge, pu bɛɛri p’a 
kee gba. Bani fɛfɛɛrɛ faaga k’a ki bi pinnɛ ni pu ni, na lɔhɔ 
kaan pu mu. Kirisa wu bye kee faaga ke. 5 Ga le bɛɛri 
kadugo na, pu niɲɛhɛmɛɛ kapyegee ya pa daan Kilɛ mu 
wɛ, lee l’a pu pye p’a xu siwaga ki ni. 

6 Ayiwa, kii keree kii ya pye na shɛ wèe na, kɔnhɔ wèe bɛ 
ganha bu da lakuuŋɔ yaha ki wu le koguunɔ ni ba pee ya 
pye wɛ. 7 Pii wa bi yapɛrɛɛ kaan pu ni. Yi bɛ ganha bu yiyɛ 
yaha yapɛrɛgaan ba pee ya pye wɛ! L’a ka pee shizhaa na 
Kilɛ Kafila wu ni na: «Sipyii p’a tiin na li, na gba, lee 
kadugo na, a p’i xhɔ na shɔ to xɔnhɔrɔ na na xhɔnhɔni pu 
yapɛrɛɛ ɲahagbaa na.» 

1.  Ɲaha Yesu ya yu wèe mu wù pɛɛn shizhaa na wɛ ? 
 
 
 

2.  Jɔgɔ ni jɔgɔ mu Kilɛ di wu zanha ki shaan wɛ ? 
 
 
 
3.  Kaa lekɛ Kilɛ cɛbaalaa pu bɛ di wa byi wɛ ? 

 
 
 
Cebooloo, yi li cɛ na sipyii wo fungɔngɔ ni Kilɛ wogo ɲɛ nigin 
wɛ, bani ma bu ke koŋɔ ke jate, m’a ki ta kanna foolenɛ ni 
footɔnɔ koŋɔ ki ɲɛ kii. Ma bu bye labaa fɔɔ, ma da naɲii ta wɛ, 
bani mu wa da yaaga ta di wa kan wɛ. Lee na Kilɛ Kafila w’a yi 
yu na wù sipyii pu bɛɛri co cogana nigin na, w’a pɛn piimu mu 
ge, wù da kacɛŋɛɛ pyi pee bɛ mu. 
Can wu ɲɛ wii, sipyii piimu p’a kacɛŋɛɛ pyi wèe mu ge, w’a ki 
tuugo pyi pu bɛ mu, wù da se ɲaha na wù da kee tuugo pyi wù 
pɛɛn pu bɛ mu. Lee bu bye, wù na da Kilɛ wo Kafila wu koro 
ɲaari. 
 
 
 Ɲuŋɔ fɛni kalaa - Macoo 5:44 

Ga nɛ kunni w’a da yi jo yi mu, yi pɛɛn pu taan yi 
mu! Piimu p’a taha yaha yi na na gana ge,  

y’a Kilɛ ɲɛɛri pee mu.  

-  Kalaatɔɔgɔ 39  - 
 

 
 
 
 
 
 
 
 
 
 
 
 

Macoo 5:43-48 
43 «Yee ya tee yi logo na l’a shɛ na: ‹Ma ɲii wu taan ma 

mu,› m’a ma pɛn kɔ. 44 Ga nɛ kunni w’a da yi jo yi mu, yi 
pɛɛn pu taan yi mu! Piimu p’a taha yaha yi na na gana ge, 
y’a Kilɛ ɲɛɛri pee mu. 45 Yi To Kilɛ we wu wa fugba we ni 
ge, kɔnhɔ yi ba bye wee wo nagoo. Bani wee ya wu wo 
caŋa ki yeege sipyikuuŋɔ ni sipyisaama bɛɛri mu. W’a 
zanha shaan sipyitiimɛ ni sipyitiibaaga bɛɛri mu. 46 Yee ya 
taan sipyii piimu mu ge, yee bu daan ni pee yɛ ni, kuduun 
wekɛ y’i da da lee ni wɛ? Ali ta lee ninunɔ bɛ fanhafɛɛ 
wari shɔvɛɛ pu bɛ wa byi wɛ? 47 Yee ba yi cebooloo pu yɛ 
nigin shaari, kagbɔɔ li wa lere ya? Ta lee ninunɔ bɛ Kilɛ 
cɛbaalaa pu bɛ wa byi wɛ? 48 Yee kunni pu pye sipyii piimu 
ɲɔ ya fa ge, ma na jo ba yi fugba To Kilɛ wu ɲɔ ya fa 
fagana lemu na wɛ.» 

1.  Jɔgɔ wu d’a yalige ni lɔhɔ kan wèe sefɛlɛɛ pu mu siwaga  
ki ni wɛ? 
 
 

2.  Xuu wekɛ ni pu logbaga ki d’a foro wɛ? 
 
 

3.  Ɲaha k’a sipyii niɲɛhɛmɛɛ pye p’a xu siwaga ki ni wɛ? 
 

 
 
 
Na cebooloo, yee ya li cɛ na sipya funŋɔ wɔmɔ ya pɛn wɛ. Lee li 
wa kakuuŋɔɔ nɔni bɛ wèe na. Izirayɛli shɛɛn funŋɔ ya wɔ Kilɛ 
wo cemɛ pu bɛɛri na ge, pu niɲɛhɛmɛɛ ya kori siwaga ki ni. 
Wèe bɛ funŋɔ bu sii wɔ Kilɛ wo taanɲɛɛgɛ ki na shɛnɲɛhɛmɛɛ 
na ba gori wèe bɛ ni Shitaanni keŋɛ ni. 
Sipya ma funŋɔ bu wɔ ma nɔhɔshanma na, ma xɔgana na ba 
golo. 
Cebooloo wù la le wù da wùyɛ funŋɔ tun Kilɛ wo kagbɔhɔɔ ki 
na, w’a kiimu pye xɔ wù mu wù wo ɲiifɛɛrɛ ti ni ge. 
Lekɛ li d’a yaa na pye mu bɛ wo fundanga kaa wɛ? 
 
 
 Ɲuŋɔ fɛni kalaa - 1 Korɛnte Shɛɛn 10:14 

 

Lee wuu na na taanɲiinɛɛ, yi sii yi tɔɔgɔ wolo 
yapɛrɛgaanra ni fɛɛfɛɛ! 

-  Kalaatɔɔgɔ 24 - 
 
 
 
 
 
 
 
 
 
 
 
 
 
 
 
 
 

Macoo 7:15-20 
15 Piimu p’a puyɛ faanna na Kilɛ tudunmɔɔ pee ɲɛ ge, y’a 

yiyɛ kasɛri pee na! Pu ma ma yee mu ba dubyaa ɲɛ wɛ, ga 
p’i ɲɛ yacoyo. 16 Pu kapyegee ki na y’a da ba pu cɛ. Ta 
ɛrɛzɛn nilɛ ya daa mɛ xhuyo tige na? Kelee ta nitoroŋɔ na 
da xhutɔɔnyɔ tige na? 17 Tige kemu ya ɲɔ ge, yasɛyɛ 
nizaaya k’a byi; tikuuŋɔ bɛ di yasɛyɛ niguuyo pyi. 
18 Tisaaŋa da ga já yasɛyɛ niguuyo pye wɛ; tikuuŋɔ bɛ di 
wa da ga já yasɛyɛ nizaaya pye wɛ. 19 Tige bɛɛri ki ɲɛ ki ya 
nagoo nizaamaa pyi-i ge, kee na ba gɔn, na ki wá na ni. 
20 Lee cɛgana li na yee da ba tudunmɔɔ kafinɛjuu pu cɛ pu 
kapyegee ki na. 

1.  Ɲaha k’a fungɔngɔ fɔɔ wu wo puga ki pye ki ya ta to-e wɛ ? 
 
 
 
2.  A fungɔngɔ baa fɔɔ wu wo puga k’i bye dii wɛ ? 
 
 
 
3.  Jɔgɔ wu ɲɛ fungɔngɔ fɔɔ wu wɛ ? 
 
 
 
 
Sipyii niɲɛhɛmɛɛ ya Kilɛ Kafila wu cɛ na galaa niɲaa, n’a daa 
fɛɛ pu bɛ d’a ɲɛhɛ. Ga ma bu li kasɛri, m’a li ta na egilizi ya se 
ɲaha na wɛ. Bani sipyii pu ya Kilɛ Kafila wu koo ɲaari wɛ. 
Wèe ya Kilɛ ɲɛɛri tuun bɛɛri ni ya? 
Wèe ya Kilɛ Kafila wu kalaa tuun bɛɛri ni ya? 
Wèe ya wù nɔhɔpiire kalaa na saha ni Kilɛ Kafila wu ni ya? 
Na Kilɛ Kafila wu koo ɲaari, lee l’a da wù pye wù shɛ ɲaha na 
Kilɛ keree ni, na la fara wù Kilɛ macɛŋɛ ki bɛ na. 
 
 
 Ɲuŋɔ fɛni kalaa - Macoo 7:24 

Sipyaa sipya w’a nɛ jomɔ pu nuri, na pu koo ɲaari 
ge, weefɔɔ ya foro ná fungɔngɔ fɔɔ wa fɛni, wemu 

ya wu puga yereŋɛ faaya ɲuŋɔ ni ge.  



42 

 
 

-  Kalaatɔɔgɔ 38  - 
 
 
 
 
 
 
 
 
 
 
 
 
 
 

 

Macoo 7:24-27 
24 «Lee wuu na, sipyaa sipya w’a nɛ jomɔ pu nuri, na 

pu koo ɲaari ge, weefɔɔ ya foro ná fungɔngɔ fɔɔ wa 
fɛni, wemu ya wu puga yereŋɛ faaya ɲuŋɔ ni ge. 
25 A zangbɔhɔ di ba ni kafɛɛgbɔhɔ ni, a gbalaa p’i ɲi fo 
na golo wo. Ga lee la shishiin ya já ke puga ke shan 
wɛ, bani faaya na ki nɔhɔ ya teŋɛ. 26 Ga sipyaa sipya ba 
nɛ jomɔ pu nuri, wufɔɔ di ya pu koo ɲaari wɛ, weefɔɔ 
ya foro fungɔngɔ baa fɔɔ wa fɛni, wemu ya wu wo 
puga yereŋɛ gbazhɛnhɛ ɲuŋɔ ni ge. 27 A zangbɔhɔ di ba 
ni kafɛɛgbɔhɔ ni. A gbalaa p’i ɲi fo na golo wo. A kee 
puga k’i gurulo. A ki togana di golo.» 

1. Sipyituuyo yekɛ na wèe d’a yaa na wùyɛ kasɛri wɛ? 
 
 

2. Tige kemu ki ɲɛ ki ya nagoo nizaamaa pyi-i ge, lekɛ l’i da ba 
kee ta wɛ? 
 
 

3 Cɛgana lekɛ na wèe di da ba tudunmɔɔ kafinɛjuu pu cɛ wɛ? 
 

 

 

 

 

Sipyii pii pu ma puyɛ pye ba dubyaa ɲɛ wɛ, ga p’i ɲɛ yacoyo. 
Yesu ya jo na wèe p’a wùyɛ kasɛri pee sipyii pu na. Tige ya jɛni, 
ki yasɛyɛ fɛni, sipyii di jɛni pu kapyegee fɛni. Pu kapyegee fɛni 
Yesu wo nagoo p’a jɛni. 
Wèe bu da wèe na ɲɛ Kirisa wuu can can na, koŋɔ sipyii na ba li 
cɛ wèe ɲaarigana, ni wèe jogana li fɛni. 
Cɛgana lekɛ na yee d’a cɛ wɛ? 
 
 Ɲuŋɔ fɛni kalaa - Macoo 7:15 

 

Piimu p’a puyɛ faanna na Kilɛ tudunmɔɔ pee ɲɛ 
ge, y’a yiyɛ kasɛri pee na! Pu ma ma yee mu ba 

dubyaa ɲɛ wɛ, ga p’i ɲɛ yacoyo.  

-  Kalaatɔɔgɔ 17-24  - 
 
 
 
 
 
 
 
 
 
 
 
 
 

Yohana 6:35-40 
35 A Yesu di pu pye: «Yalige kemu k’a ɲìi sicuumɔ pu kaan 
ge, nɛyɛ pyaa ki ɲɛ kee yalige ke. Sipya wemu bu ba nɛ 
mu, xuugo da ga weefɔɔ ta sanha bada wɛ. Sipya wemu bu 
dà nɛ na, waga da ga weefɔɔ ta sanha bada wɛ. 36 Ga nɛ yi 
jo xɔ yee mu; yee d’a nɛ ɲa bɛ. Ali lee bɛ na, yee di ya dà 
nɛ na wɛ. 37 Nɛ To Kilɛ ya piimu bɛɛri kan nɛ mu ge, pee 
bɛɛri na ba nɛ mu. Sipyaa sipya bu ba nɛ mu, nɛ da ga 
weefɔɔ kɔri bada wɛ. 38 Nɛ ta yìri fugba we ni na pa nayɛ 
pyaa ɲidaan tapyege ni wɛ. Ga na tunvɔɔ ɲidaan nɛ pa di 
ba bye. 39 Wemu w’a nɛ tun ge, wee ɲidaan wu wa mɛ na, 
sipyaa sipya w’a kan nɛ mu ge, na wee wa shishiin ganha 
da biin wɛ. Nɛ ba pee ɲɛ di yeege xu ni koŋɔ caxhɔgɔ bɛ 
na. 40 Nɛ To wu ɲidaan wu wa mɛ na, sipyaa sipya w’a wu 
Ja wu ɲa na dà wu na ge, wee di ɲìi sicuumɔ nixhɔbaama 
ta, bani nɛ na ba pee ɲɛ di yeege xu ni koŋɔ caxhɔgɔ.» 

1.  Yaaga kekɛ tuugo ni Yesu d’a fugba saanra ti taanna wɛ? 
 

 

 
2.  Mutaridi pile di ɲɛ dii wɛ? 
 
 

 
3.  Mutaridi pile bu nugi, na fin, l’a bye dii wɛ? 
 

 
 
 
 
Yesu ya ye jo kɔnhɔ wu kalaapiire ti logoo waha labye wu na. 
Egilizi bɛ ya ɲɔ kɔn ni sipyii nifɛnhɛfɛnhɛŋɛɛ ni. Ga w’a shɛ 
ɲaha na, na ba bɛlɛ fo na nɔ kulogoo kiitiigee bɛ na, ni shi watii 
bɛ. L’a sanha yee kabɔɔ xɔ wɛ, wèe sɛɛwɔɔ wo fiiye yi  n’a daa 
fɛɛ pu bi ɲɛhɛ wɛ. Ga niɲaa wèe ya ɲɛhɛ na toro sɛɛfyɛnmɛɛ pii 
bɛ wo fiiye ya wo n’a daa fɛɛ na. 
Egilizi wekɛ ni ma wa ge, ma bi giin na wu ya se ɲaha na wɛ. 
Ma bu wu taanna ni wu ɲɔ kɔnduun wu ni, ma na li ta na la ya 
fara wu na. 

Ɲuŋɔ fɛni kalaa - Macoo 6:10 
Ma saanra ti pa. 

Ma ɲidaan w’a byi ɲiŋɛ ke na, 
Ma na jo ba w’a byi pyegana lemu na 

fugba we ni wɛ. 

-  Kalaatɔɔgɔ 37  - 
 
 
 
 
 
 
 
 
 
 
 
 
 
 
 
 
 
 
 
 
 
 

Macoo 13:31-32 
31 Lee kadugo na a Yesu di talenɛ la bɛ jo pu mu 
sanha na: «Fugba saanra t’a foro mutaridi pile 
fɛni. A ná wa di li lɔ nugi wu tɛgɛ ni. 32 L’a cɛ̀rɛ foro 
yashi wu sama bɛɛri tàan, ga li bu fin tuun wemu 
ni, l’a bɛlɛ na toro naxhoo wu tiye yi saya bɛɛri 
tàan. L’a ɲɛri tige fo shazhɛɛrɛ na ti shiire tɛri ki 
geye na.» 

1. Yalige kemu k’a ɲìi sicuumɔ pu kaan ge, kee ɲɛ kekɛ wɛ? 
 
 
 
2. Keree kiikɛ kaa Yesu d’a jo na ma bu dà wee na, na lee la da 

ma ta-ɛ wɛ? 
 
 
 
3. Jɔgɔ wo ɲidaan Yesu d’a pa bye ɲiŋɛ ki na wɛ? 
 
 
 
Yesu ni wu To Kilɛ ɲɛ nigin. Yesu ya ta kaa la shishiin pye ni 
lemu ya foro Kilɛ ni wɛ. Kilɛ tudunmɔɔ p’a ɲɛhɛ, ga Yesu wu ɲɛ 
Kilɛ Ja we, wemu w’a ɲìi sicuumɔ nixhɔbaama kaan ge. Lee 
wuu na na cebooloo, n’a da yi jo yi mu, Kilɛ koo wa nige ke 
ɲiŋɛ ke na lemu na já sipya ɲuŋɔ wolo ni Yesu koo bɛ wɛ. Wù la 
le wùyɛ ni wù da ɲaari da sahaŋi ni Yesu kafila wu ni. Lee bu 
bye wù na ba ɲaɲiŋɛ ta ɲiga na. 
Yee do! Ta yee bɛɛri ya pa Yesu mu? Wemu sanha ba wu mu 
wɛ, wufɔɔ na já li pye niɲaa kɔnhɔ wu ɲìi sicuumɔ nixhɔbaama 
ta. 
 
 Ɲuŋɔ fɛni kalaa - Yohana 6:35 

 

A Yesu di pu pye: «Yalige kemu k’a ɲìi sicuumɔ pu 
kaan ge, nɛyɛ pyaa ki ɲɛ kee yalige ke.  

Sipya wemu bu ba nɛ mu,  
xuugo da ga weefɔɔ ta sanha bada wɛ.»  

-  Kalaatɔɔgɔ 25  - 
 
 
 
 
 
 
 
 
 
 
 
 
 

 

Luka 2:1-7 
1 Wee tuun wu ni Oromɛ saannaa Ogusiti bi tuduro kan 

na fiiye yi sipyii pu bɛɛri mɛyɛ yi ka. 2 Pee kama pu 
nizhiimɛ ya Kirinusi ta wu ɲɛ Siiri fiige ki gbafɛnɛɛri. 
3 A sipyii pu bɛɛri di gari pu kulogoo ni, kɔnhɔ pu mɛyɛ di 
shɛ ga wà. 

4 A Yusufu bɛ di foro Nazarɛti ni, lee ɲɛ Galile fiige ki 
kulo la. Na gari Bɛtilɛhɛmu kulo li ni Zhude fiige ki ni, lee 
ɲɛ saannaa Dawuda wo kulo le. Bani Dawuda shi shɛn wu 
ɲɛ wii. 5 A wu gari wà, kɔnhɔ wu ni wu curɔ Mariyama 
mɛyɛ di shɛ ga. Mariyama laa wo wu bye. 6 Na pu yaha 
Bɛtilɛhɛmu ni, a Mariyama tigiduun di nɔ. 7 A wu wu 
funazhiire se, na fàya migile pya wu na, na wu sinniŋɛ 
shɔngɔ logbakɔrɔ ni, bani pu ya xuu ta nabuun tatigiŋɛ 
puga ki ni wɛ. 

1.  Yesu ya jo na ɲaha wee di ɲɛ wɛ? 
 
 

 

2.  Lekɛ wèe d’a yaa na byi kɔnhɔ wù kaa di da dan Kilɛ ni wɛ? 
 
 

 

3.  Jɔgɔ ni jɔgɔ wu ɲɛ geye yi wɛ? 
  
 
 
 Sipyii niɲɛhɛmɛɛ ya labye nigbɔ pye Kilɛ mu ma li ta pu ya kori 
Kilɛ wo kariɲɛɛgɛ ki ni wɛ. Pee sipyii p’a wee labye wu bɛɛri 
pye kɔnhɔ p’i puyɛ pɛlɛ. 
Na cebooloo, wù kori yaha Yesu na, lee ya pɔrɔ wù mu na toro 
na labye pyi wu mu na. Na Kilɛ Kafila kalaa caŋa bɛɛri, na Kilɛ 
ɲɛɛri caŋa bɛɛri, na ma keŋɛ yaŋmuyɔ kaan Kilɛ wo labye wu 
na, lee l’a dan Kilɛ ni. Ma bu jo m’a ma shɔ kelee ma nagoo 
ɲidaan pye, fo ma bu sɔɔ na yu ni pu ni na nuri bɛ pu ɲɔ na. 
Ta mu ya yu ni Yesu ni caŋa bɛɛri? Ta mu ya wu mujuu nuri 
caŋa bɛɛri? 
La le mayɛ ni, ma da yu ni wu ni caŋa bɛɛri, ma da wu mujuu li 
bɛ nuri. 
 
 
 Ɲuŋɔ fɛni kalaa - Yohana 15:5 

Yesu ya jo: « Nɛ wu ɲɛ ɛrɛzɛn tige ke, yee di ɲɛ geye 
ye. Sipya wemu w’a kori yaha nɛ wo kariɲɛɛgɛ ki ni, 
a nɛ bɛ di gori yaha kariɲɛɛgɛ ni ni wufɔɔ ni ge, 

weefɔɔ wu da já nagoo niɲɛhɛmɛɛ pye. » 

-  Kalaatɔɔgɔ 36  - 
 
 
 
 
 
 
 
 
 
 

 
Yohana 15:1-2, 5-8 
1 Ayiwa Yesu ya jo na: «Nɛ ɲɛ ɛrɛzɛn tige can can wogo, nɛ 
To Kilɛ di ɲɛ ki faapyevɔɔ. 2 Geŋɛ bɛɛri k’a foro nɛ na, k’i 
ya nagoo pyi wɛ, wu na kee kɔn. Ga geŋɛ bɛɛri k’a foro nɛ 
na na nagoo pyi ge, wu na ba kee yiile, kɔnhɔ ki da nagoo 
niɲɛhɛmɛɛ pyi na toro taashiinɛ li tàan.  
5 «Nɛ wu ɲɛ ɛrɛzɛn tige ke, yee di ɲɛ geye ye. Sipya wemu 
w’a kori yaha nɛ wo kariɲɛɛgɛ ki ni, a nɛ bɛ di gori yaha 
kariɲɛɛgɛ ni ni wufɔɔ ni ge, weefɔɔ wu da já nagoo 
niɲɛhɛmɛɛ pye. Bani nɛ bye nɛ ɲɛ ni yee ni wɛ, yee da já 
yafiin bɛ pye Kilɛ mu wɛ. 6 Sipya wemu bu bye wu ya sɔɔ 
na gori yaha nɛ wo kariɲɛɛgɛ ki ni wɛ, wee na ba wá 
kpɛɛngɛ na. Wu na ba bye ba ɛrɛzɛn geŋɛ ɲɛ wɛ, p’a kemu 
kɔn na laha tige ki na ge, k’a waha. Yee gewaya yi na ba 
binnɛ na yi le na ni, y’a sogi. 7 Yi bu gori yaha nɛ wo 
kariɲɛɛgɛ ki ni, a nɛ jomɔ bɛ di gori yaha yi funyɔ ni, 
yaaga bɛɛri kaa li ɲɛ yi na ge, yi ki ɲɛɛri, kee na gan yi mu. 
8 Yee bu nagoo niɲɛhɛmɛɛ pye, lee l’a li shɛɛ na yee ɲɛ nɛ 
wo kalaapiire, lee shiin l’i wa Kilɛ mɛgɛ pɛlɛ.  

1.   Jɔgɔ wu bye Oromɛ shɛɛn wo saan we Yesu seduun wu  
ni wɛ? 

 
 

2.   ɲaha Yusufu ni Mariyama d’a kari di zhɛ bye Bɛtilɛhɛmu  
ni wɛ? 
 
 

3. Mariyama ya tigi ge, na pya wu kemɛ kemɛgana lekɛ na wɛ? 
  
 
 
Yesu Kirisa wemu wu ɲɛ koŋɔ bɛɛri wo ɲuŋɔ wolovɔɔ wu ge, 
wee ya se kanhama ni, kɔnhɔ wu ba koŋɔ sipyii kalaa p’i puyɛ 
tirige. Bani wee ya fugba naafuugbɔ we, ni fugba wu wo fɛrɛmɛ 
pu yaha wà, na ba kanhama ɲuŋɔ círi ɲiŋɛ ke na. 
 
Ta kanhama na já mu ɲaha kɔn Kilɛ koo li na ya? Yesu ya 
kanhama tuugo bɛɛri soro, kɔnhɔ wu mu ɲuŋɔ wolo. Mu ya dà 
li na na Yesu na já mu shɔ ma wo kanhama pu na ya? 
 
 
 Ɲuŋɔ fɛni kalaa - 2 Korɛnte Shɛɛn 8:9 

 

Bani wù Kafɔɔ Yesu Kirisa ya wu wo niimɛ wu shɛ 
shɛgana lemu na ge, yi bɛɛri wa lee cɛ. Wee bye yara 
fɔɔ, a wu wuyɛ pye la baa fɔɔ yee wuu na, kɔnhɔ yee 

di bye yara fɛɛ wu wo la baa fɛɛrɛ ti baraga ni. 

-  Kalaatɔɔgɔ 26  - 
 

 
 
 
 
 
 
 
 
 
 
 

Efese Shɛɛn 6:11-17 
11 Yi Kilɛ wo kashɛn yagboyo yi bɛɛri le yiyɛ na, kɔnhɔ y’i 

já yere Shitaanni wo shizhiinmɛ pu bɛɛri sige. 12 Bani wèe 
ni piimu pu wa kashɛn ki ni ge, pee ɲɛ Adama nagoo wɛ. 
Ga ɲuŋɔfɛɛ pu ɲɛ pii, ni fanhafɛɛ, ni piimu pu ɲɛ ke koŋɔ 
nibiige wogo ke ɲuŋɔ ni ge, ni jinaa piimu pu ɲɛ fugba wu 
ni ge. 13 Lee wuu na yi Kilɛ wo kashɛn yagboyo yi bɛɛri lɔ, 
kɔnhɔ caguuŋɔ ki ba nɔ y’i já kashɛn ki ŋmɔ fo yi se ta, yi 
lowagaa wuu di já yere. 

14 Yi yere, y’i can pye yi yapɔyɔ! Yi tiimɛ pye yi kashɛn 
fadeye! 15 Yi yere y’i la le yi da Kilɛ wo Jozaama pu yu, pee 
pemu pu ɲɛ ɲaɲiŋɛ jomɔ pu ge. Pee ya sipya fungɔngɔ 
teŋɛɛ wu tɔɔyɔ tasinŋɛ ni ba tanhaya nijeye fɔɔ ɲɛ wɛ. 
16 N’a daa we, wee wu ɲɛ ŋmasigiŋɛ ke. Wee di bye yi mu 
tuun bɛɛri ni, kɔnhɔ yi da Shitaanni wo na ŋmaya yi bɛɛri 
furi. 17 Yi ɲuwuuro ti wo tɔɔrɔ ɲudɔŋɔ ki bɛ lɔ tɔ, y’i Kilɛ 
Munaa li wo ŋmɔpara li lɔ, lee ɲɛ Kilɛ Kafila we. 

1. Ɲagana lekɛ na wèe di da Kafɔɔ ta di ɲa wɛ ? 
 
  
 
2. Yaaga kekɛ na Ezawu d’a wu wo cɛn wu faa wɛ ? 
 
 
 
3. Keree kiikɛ na wèe d’a yaa na wùyɛ kasɛri vɛrisee  

kɛ ni gbaara wu ni wɛ ? 
 

 
 
 
 
Sipyii piimu pu wa ni ke koŋɔ ke wo xuugo ki ni ge, pee na ba 
mɛhɛɛ suu ɲiga na Kilɛ wo ɲaɲiŋɛ ki kaa na, bani pee ya tin 
koŋɔ na. Lee tuugo Ezawu bɛ ya pye wee wemu w’a pye lozo 
ge, Yakuba wo ŋmami ɲii wu bye wii. Pu to wu bye Ishaka. 
Ezawu bi Kilɛ wo keree ki ta kagbɔɔ wɛ. 
 

Yee do, na cebooloo, koŋɔ la k’a yee kilee laa Kilɛ la k’a yee 
kilee? 
 
 
 Ɲuŋɔ fɛni kalaa - Heburuu 12:14 

Y’a ɲaɲiŋɛ shaa k’i bye yi ni sipyii pu bɛɛri tɛ ni.  
Yi yi torogana li yaha l’i bye fɛɛfɛɛ, ni lee bɛ wɛ,  

wa shishiin ɲii da ga daha Kafɔɔ na wɛ.  

-  Kalaatɔɔgɔ 35  - 
 
 
 
 
 
 
 
 
 
 
 
 
 
 

Heburuu 12:14-17 
14 Y’a ɲaɲiŋɛ shaa k’i bye yi ni sipyii pu bɛɛri tɛ ni. Yi 

yi torogana li yaha l’i bye fɛɛfɛɛ, ni lee bɛ wɛ, wa 
shishiin ɲii da ga daha Kafɔɔ na wɛ. 15 Y’a yiyɛ kasɛri, 
kɔnhɔ wa shishiin ganha da wuyɛ tɔɔgɔ wolo Kilɛ wo 
niimɛ wu ni wɛ. Wa shishiin ganha bu da zɔɔ wu pye 
ni funguuŋɔ ni, ki wu tɛhɛnɛ ta, k’i shɛnɲɛhɛmɛɛ zɔlɔɔ 
kyɛɛgi wɛ. 16 Y’a yiyɛ kasɛri wa shishiin ganha da bye 
yi ni dɔdɔ, kelee Kilɛ ɲìi fyaara baa fɔɔ ba Ezawu bye 
wɛ. Bani cɛn taa lemu li bi yaa na nɔ wu na wu lɛgɛ ki 
wuu na ge, w’a lee faa yalige golɛrɛ nigin yɛ na. 17 Y’a 
li cɛ lee bɛɛri kadugo na, tuun wemu ni wu bi giin wu 
duba wu ta ge, wu ya já wɛ. Ali na ta wu ɲɛsinmɛ wo 
bi wu shaa bɛ, ga, a p’i zhe wu ni, bani wu ya wɛri 
daburajɛ jo wɛ. 

 1.  Yagboyo yɛkɛ wèe d’a yaa na le wùyɛ na wɛ? 
 
 
 
 2.   Ɲaha na wèe d’a yaa na Kilɛ wo kashɛn yagboyo yi bɛɛri le 

wùyɛ na wɛ? 
 
 
 
 3.  Lekɛ li ɲɛ Kilɛ Munaa li wo ŋmɔpara li wɛ? 

 
 
 
 

 
Kilɛ ya wèe n’a daa fɛɛ kaala, kɔnhɔ wù gbegele ma li kaɲuŋɔ 
pye wèe ɲii wa wù yotunɲii wu ni wɛ. Na fara lee na, wu ɲɛ bɛ 
sipyiyawyii wɛ. 
Lee bɛɛri wuu  na wèe ya yaa na gbegele, kɔnhɔ wu ganha bu 
ba wù fo wɛ. Kashɛn yagboŋɔ kemu wèe ya yaa na lɔ ge, kee ɲɛ 
Kilɛ Kafila we. Yee ya Kilɛ Kafila wu kaɲɔɔ cɛ yogo tuun ni ya? 
 

Ɲuŋɔ fɛni kalaa - Efese Shɛɛn 6:11 
 

Yi Kilɛ wo kashɛn yagboyo yi bɛɛri le yiyɛ na, 
kɔnhɔ y’i já yere Shitaanni wo shizhiinmɛ pu  

bɛɛri sige.  

-  Kalaatɔɔgɔ 27  - 
 

 
 
 
 
 
 
 
 
 
 
 
 
 

 
 

Luka 9:57-62 
57 Na pu yaha koo na pu na gaaŋi, a ná wa di Yesu pye: 

«Wù Kafɔɔ, xuu bɛɛri ni m’a se ge, nɛ na daha ma fɛni.» 
58 A Yesu di wu pye: «Sige puun wa ni wejeye ni, fugba 
shazhɛɛrɛ di ɲɛ ni shiire ni. Ga tashɔngɔ wa Sipya Ja wu 
mu kemu ɲɛ wuyɛ pyaa wogo wɛ.» 

59 A Yesu bɛ di wa pye: «Taha na fɛni!» Ga, a wee ná wu 
wu pye: «Kafɔɔ, na yaha di ba fɛnhɛ na to wu le.» 60 A Yesu 
di wu ɲɔ shɔ na: «Xuu pu yaha sipyixuyo ye mu yee di da 
pee leni, mu kunni wu shɛ Kilɛ wo saanra te yɛrɛ pyi.» 

61 A ná watii bɛ di jo sanha na: «Kafɔɔ, nɛ na daha ma 
fɛni, ga ma di sɔɔ di fɛnhɛ zhɛ na puga shɛɛn funŋɔ to.» 
62 A Yesu di wu ɲɔ shɔ na: «Sipyaa sipya w’a niiyɛ tuugo 
coni, na gari na wii kadugo yíri ge, wee ya yaa ni Kilɛ wo 
saanra te ni wɛ.» 

1.  Lekɛ Yawutuu pu bi ma byi pu kalenɛ li tuun wu ni wɛ? 
 
 
 
2.  Lekɛ Yesu d’a pye Kilɛ-pɛɛŋɛ pugbɔhɔ ki ni wɛ? 
 
 
 
3.  Jɔgɔ ni Yesu wo kalaa wu d’a foro wɛ? 

 
 
 
 
 
Na cebooloo, Kilɛ ɲidaan pyevɔɔ ya kanha koŋɔ na. Yesu ya 
sipya nigin bɛ gbo wɛ, wu ya wa shɛhɛlɛ wɛ. Ga y’a li ɲaa tuun 
bɛɛri ni pu bi wu shaa kɔnhɔ p’i kakuunɔ pye wu na. Ke koŋɔ 
ke ya ta sɔɔ can na wɛ. Lee wuu na, ma bu jo can fɛni ma ɲɛ, fo 
ma bu sɔɔ ke koŋɔ ke wo kanhama pu na. 
 Dii wèe di da já Kilɛ ɲidaan pye wɛ? Fo wèe bu danha Yesu fɛni, 
bani wee wu ɲɛ can we. 
 

Lekɛ fɛni mu di wa wɛ? 
 
 Ɲuŋɔ fɛni kalaa - Yohana 14:6 

A Yesu di wu pye: «Nɛ wu ɲɛ koo le, ni can we, ni ɲìi 
sicuumɔ fɔɔ we. Sipyaa sipya wu ɲɛ wu ya toro nɛ 

yìri wɛ ge, weefɔɔ da nɔ To Kilɛ na wɛ.» 

-  Kalaatɔɔgɔ 34  - 
 
 
 
 
 
 
 
 
 
 
 
 
 

Yohana 7:2, 11-17 
2 Kalenɛ la bye Yawutuu pu mu, li bu nɔ p’a gbalaa yàa.  

11 Lee bi Yawutuu ɲuŋɔfɛɛ pu ta pu na Yesu shaa kalenɛ 
li sipyii pu tɛ ni, na ganha na puyɛ yegee na: «Mii wu wa 
wɛ?» 12 Pii bi joɲɛhɛmɛ peele na yu sipyiire ti ni Yesu 
shizhaa na. A pii di jo: «Sipyisaama wu wa we ná we.» Pii 
bɛ di yu: «Kafinɛyɛ dɛ! Sipyii we ya biinŋɛ.» 13 P’a bi pee 
jomɔ pe bɛɛri peele na yu, bani pu bi fyagi Yawutuu 
ɲuŋɔfɛɛ pu na. 

14 Ba kalenɛ l’a pa nɔ li niŋɛ ni tuun wemu ni wɛ, a Yesu 
di shɛ jé Kilɛ-pɛɛŋɛ pugbɔhɔ ki kaaŋa ki ni, na ganha na 
sipyiire ti kalaa. 15 A wu kalaa wu Yawutuu pu ɲaha wɔ, a 
p’i jo: «Mii we ná we d’a pe cɛmɛ pe bɛɛri ta, na ta w’i ya 
kalaa pye-e wɛ?» 16 A Yesu di pu ɲɔ shɔ na: «Kalaa wemu 
nɛ gaan ge, wee ya ta foro nɛyɛ pyaa ni wɛ, ga nɛ tunvɔɔ 
Kilɛ ni w’a foro. 17 Wemu bi giin wu da Kilɛ ɲidaan pyi, 
weefɔɔ na ba li cɛ, nɛ kalaa wu bi foro Kilɛ ni, kelee wu bi 
foro nɛ ni.  

1. Tashɔngɔ kemu ki ɲɛ Sipya Ja wuyɛ pyaa wogo ge,  
mii ki wa wɛ? 

 
 
2. Yekɛ Yesu d’a jo ni ná wu ni wu to wu le wu na wɛ? 
 
 
 
3. ɲaha woyo Yesu d’a jo niiyɛ tuugo covɔɔ wu shizhaa na wɛ? 
 
 
 
 
Na Yesu yaha ɲiŋɛ ki na, wu bi sipyii niɲɛhɛmɛɛ yiri na luu na 
dɛri wuyɛ fɛni. Ga li ya fanha wɛ, bani wu bi pu pyi na pu wee 
yaha yaŋmuyɔ yi bɛɛri ɲaha na. Wèe ya li cɛ na Yesu bu ma 
pye na ma ma to wu yaha ma ba daha wee fɛni, l’a waha, ga wu 
ya ta ma pye na ma ganha ba ma sefɛɛ pɛlɛ-ɛ dɛ! Ga na ma wee 
yaha pu ɲaha na. 
 
Keree kii wa yee wo ɲiifɛɛrɛ ti funŋɔ ni ki na yee ɲaha kɔn 
Yesu wo labye wu na ya? 
 
 

Ɲuŋɔ fɛni kalaa - Luka 9:62 
 

A Yesu di wu ɲɔ shɔ na: «Sipyaa sipya w’a niiyɛ 
tuugo coni, na gari na wii kadugo yíri ge,  
wee ya yaa ni Kilɛ wo saanra te ni wɛ.» 

-  Kalaatɔɔgɔ 28  - 
 

 
 
 
 
 
 
 
 
Yohana 13:3-5, 12-17 
3 Yesu bi li cɛ bɛ na Kilɛ ya sefɛɛrɛ ti bɛɛri kan wee mu. Wu bi li 
cɛ na Kilɛ ni wee ya foro, wee di wa da ba guri gari bɛ Kilɛ mu. 
4 Ayiwa, a Yesu di yìri yalige ki ɲuŋɔ ni na wu fadegbɔhɔ wolo 
yaha, na fàŋa ka lɔ na kee taga wuyɛ pɔ niŋɛ ke ni. 
5 Lee kadugo na a wu lɔhɔ le yaaga ka ni, na ganha na wu 
kalaapiire ti tɔɔyɔ jii nigin nigin na; fàŋa ke w’a taga wuyɛ pɔ 
ge, na kee taga na yi turi. 

12 Ba Yesu ya pu tɔɔyɔ yi je xɔ wɛ, na wu fadegbɔhɔ ki lɔ le, na 
shɛ diin wu tatɛɛngɛ ni. A wu wu kalaapiire ti pye: «Kaa le nɛ 
pye mɛ yee na ge, yee ya li kɔri cɛ ya? 13 Yee wa nɛ pyi: ‹Wù 
Karamɔgɔ› kelee ‹Wù Kafɔɔ.› L’a saha, bani wee nɛ ɲɛ. 14 Ayiwa, 
nɛ wemu wu ɲɛ yee Karamɔgɔ ni yee Kafɔɔ ge, nɛ bi yee tɔɔyɔ 
je, wee tuun wu ni yee bɛ ya yaa na yiyɛ tɔɔyɔ jii lee jegana li 
na. 15 Nɛ le pye na shɛ yee na. Nɛ li pye pyegana lemu na ge, yi 
bɛ di da li pyi yiyɛ na lee pyegana li na. 16 Can can na, n’a da yi 
jo yi mu, kapyebye ya pɛlɛ wu ɲuŋɔfɔɔ na wɛ; tudunmɔ bɛ di 
ya pɛlɛ wu tunvɔɔ na wɛ. 17 Yi wa li ɲaha cɛ nimɛ, yi ba li pyi,  
yi na ba bye duba nagoo. 

1.  Lekɛ dɔdɔshɔ wu d’a pye Yesu na wɛ? 
 
 
 
2.  Ba Farizhɛn w’a lee ɲa wɛ, na jo dii wɛ? 
 
 
 
3.  Yekɛ Yesu d’a jo cee wu mu wɛ? 
 
 
 
 
 
 
Niɲaa egilizi ya n’a daa fɛɛ niɲɛhɛmɛɛ yaha kadugo na pu ɲɛ 
jurumupyii. Ga wèe ya yaa na li cɛ na Kilɛ wa li fɛni kakuubye 
wu foro wu kakuuŋɔɔ ni. Ga Kilɛ ya wu kɔri na waa wɛ, bani 
jurumupyii wuu na Yesu ya pa. Wù la le wùyɛ ni wù 
jurumupyii pu tɛgɛ kɔnhɔ p’i Kilɛ wo taanɲɛɛgɛ ki cɛ ni wu 
niimɛ wu ni. P’i foro jurumu wu ni, pu da ɲaari p’a sahaŋi ni 
Kilɛ wo saliya wu ni. 
Jɔgɔ wu wa yee ni jurumu baa wɛ? 
 
 Ɲuŋɔ fɛni kalaa - Kolose Shɛɛn 1:14 

Wee Ja we fanha ni Kilɛ ya wèe ɲuŋɔ wolo,  
na wèe jurumu wu yafa wèe mu. 

-  Kalaatɔɔgɔ 33  - 
 
 

 
 
 
 
 

Luka 7:36-39, 44-47 
36 Caŋa ka, Farizhɛn wa ya pa Yesu ɲɛɛri na wu shɛ li wu yíri. 

A Yesu di gari wee puga. A p’i ba ɲɔ kɔn na li. 37 Lee di dɔdɔshɔ 
wa ta lee kulo li ni. Ba w’a yi logo tuun wemu ni na Yesu ya li 
wee ná wu puga wɛ, a wu gari wà ni lasikoli gboro la ni. 38 A wu 
mɛsuwo di ba doro Yesu kadugo yíri, na shɛ yere na saha ni 
wu tɔɔyɔ ye ni, na Yesu tɔɔyɔ yi fyɛnmi ni ɲɛsinmɛ ni, na wu 
ɲuzhiire taga pee jɔgɔ, na ganha na wu tɔɔyɔ yi taala taala ni 
taanɲɛɛgɛ ni, na lasikoli wu wo yi na. 

39 Farizhɛn we w’a bi Yesu yiri yalige ki na ge, ba wee ya lee 
ɲa wɛ na jo wuyɛ funŋɔ ni na: «We ná we da bi bye Kilɛ 
tudunmɔ, we cee we w’a kpɔn wu na ge, wu bi da li cɛ na 
dɔdɔshɔ wu ɲɛ wii.» 

44 Lee kadugo na a Yesu di ŋmahana ɲɛri cee wu shizhaa na 
Simɔ pye: «M’a we cee we ɲaa gɛ? Nɛ jé mu puga, mu ya tɔɔyɔ 
je lɔhɔ kan nɛ mu wɛ, ga we ya nɛ tɔɔyɔ fyɛnmi ni ɲɛsinmɛ ni, 
na pee jɔgɔ ni wu ɲuzhiire ni. 45 Mu ya ta nɛ shaari ni 
taanɲɛɛgɛ ni ba l’a tee na byi ni ɲɔsɔɔnrɔ ni wɛ. Ga nɛ di jé 
naha ge, taanɲɛɛgɛ ni we cee we ya nɛ co, bani nɛ di jé ge, wu 
ɲɛ na nɛ tɔɔyɔ taala taala. 46 Mu ya ta sìnmɛ wo nɛ ɲuŋɔ ni wɛ, 
ga wee ya pɛɛwa lasikoli wo nɛ tɔɔyɔ na. 47 Lee na n’a da yi jo yi 
mu, we cee we taanɲɛɛgɛ nigbɔhɔ k’a li shɛɛ na wu jurumu wu 
ni wu ɲɛhɛ bɛɛri ya yafa wu mu. Ga yafa bu bye wu ya pye 
sipya wemu mu jurumu niɲɛhɛmɛ ɲuŋɔ tàan wɛ, weefɔɔ 
taanɲɛɛgɛ na jɛrɛ.» 

1.  Yesu wo se wu ɲuŋɔ kana li ɲɛ lekɛ wɛ? 
 
 
2.  Ɲaha Yesu d’a pye wu kalaapiire ti na wɛ? 
 
 
3. Yekɛ Yesu d’a jo wu kalaapiire ti mu wɛ? 

 
 
 
 
Na mayɛ tirige ni taanra kalaa Yesu ya kan wu kalaapiire ti mu 
pu tɔɔyɔ yi je wu funŋɔ ni. Yesu wemu wu ɲɛ sefɛɛrɛ ti bɛɛri 
Kafɔɔ ge, a wee di sɔɔ na le pye pu  mu. Kilɛ Kafila w’a yi jo na 
sipya wemu bu wuyɛ tirige, na Kilɛ na weefɔɔ durogo. Ga 
wemu bu wuyɛ durogo Kilɛ na weefɔɔ tirige.  
 
Yee bɛɛri ni jɔgɔ w’a wuyɛ wii na wee w’a pɔrɔ pu samaa na 
wɛ? 
 
Yee wa bu bye pasitɛɛri kelee egilizi nɔhɔlɛ, ta wufɔɔ na zɔɔ 
w’a kapyeŋɛɛ pyi wu kalaapiire ti mu ya? 

Ɲuŋɔ fɛni kalaa - Filipe Shɛɛn 2:3 
Yi ganha ba kaa la shishiin pyi ni ɲɛpɛɛn ni, 

kelee yafogoyo wɛ. Ga y’a yiyɛ tirige,  
yi da sipyii pu samaa pɔrɔŋɔ yiyɛ na.  



22 

 
 

-  Kalaatɔɔgɔ 29  - 
 

 
 
 
 
 
 
 
 
 
 
 
 

 
 

Luka 3:7-9 
7 Sipyii pii pu bi ma na batizeni Yohana mu ge, wu bi 

yi yu pee mu na: «Yee matɔn nagoo piiri, jɔgɔ w’a yee 
kaala na yee pu paa Kilɛ wo loyire nibana le ɲaha na 
wɛ? 8 Kapyegee kiimu k’a li shɛɛ na y’a daajeŋɛ jo yi 
jurumu wu na ge, y’a kee pyi. Yi ganha ba yu yiyɛ 
funyɔ ni na Ibirayima wu ɲɛ yee to wɛ. Bani n’a da yi 
jo yi mu, Kilɛ na já ye faakageeye ye ɲɛri na pye 
Ibirayima nagoo. 9 Ali nimɛ, kacerege k’a lɔ na xɔ, di 
da tiye yi niyɛ yi cere. Tige bɛɛri ki ɲɛ ki ya nagoo 
nizaamaa pyi-i ge, kee na ba gɔn, na ki wá na ni.» 

1.  Yama fɔɔ wekɛ tuugo Yesu d’a cuuŋɔ wɛ?  
 
 
 
2.  Yekɛ Yesu d’a jo waha sipyiire ti mu wɛ? 
 
 
 
3.  Yekɛ sipyiire ti d’a jo Yesu shizhaa na wɛ? 

 
 
 
 
 
 
N’a daa fɔɔ wo labye wu bɛɛri funŋɔ ni, w’a yaa na Kafɔɔ pɛlɛ, 
wu ganha ba wuyɛ pɛlɛ wɛ. Bani Yesu gbɔɔrɔ ni wèe ya kee 
kanhaŋaa kii bɛɛri pyi. Fundanga fɔɔ ya nuri wɛ, lee l’a Yesu 
pye wu ya já sipyiire ti ɲaha kɔn yi jo na wɛ. Kilɛ ya saama 
pemu pyi wèe mu ge, ta wèe bɛ ya gbegele xɔ di da pee saama 
pu yu lee jogana li na ya? Yesu ya wèe ɲuŋɔ wolo wuugana 
lemu na ge, wù lee jo kɔnhɔ sipyiire ti bɛɛri di li cɛ. 
 
 

Ɲuŋɔ fɛni kalaa - Marika 7:37b 
 

Can na wu kapyegee ki bɛɛri k’a ɲɔ xuuni.  
W’a boboo bɛ pyi pu na nuri, na yu. 

-  Kalaatɔɔgɔ 25-32  - 
 

 
 
 
 
 
 
 
 
 
 
 

 

Marika 7:32-37 
32 A sipyii pii di ba Yesu mu ni bobo wa ni, na wu ɲɛɛri 

na wu wu keŋɛ taha wee na. 33 Wee tuun wu ni a Yesu di 
laha sipyii pu tàan ni wee ná wu yɛ ni, na shɛ wu kabɛhɛɛ 
le wee ná wu niwegee ni, na ɲɔlɔhɔ tugi, na gbɔn wu ɲile 
na. 34 Lee kadugo na a Yesu di ɲaha ke yirige le fugba we 
ni, na ŋmɔgaŋa yeege, na wee ná wu pye: «Efata!» (Lee 
kɔri ɲɛ «Ɲɔ mugi!») 35 Taapile ni a ná wu niwegee k’i mugi, 
a ɲile l’i laha. A wu ganha na diini na yu. 

36 A Yesu di yi jo waha pu bɛɛri mu na pu ganha yee jo 
wa shishiin bɛ mu wɛ. Ga ba w’a yi yu na wari pu mu wɛ, a 
p’i ganha na la faraa yi jaaga wu na. 37 A l’i bye kakanhana 
sipyii pu mu xuuni, a p’i ganha na yu na: «Can na wu 
kapyegee ki bɛɛri k’a ɲɔ xuuni. W’a boboo bɛ pyi pu na 
nuri, na yu.» 

1. Sipyii piimu pu bi ma na batizeni ge, yekɛ Yohana bi yu ni 

pu ni wɛ? 
 
 
 
2. Kilɛ na já ɲaha ɲɛri na pye Ibirayima nagoo wɛ? 
 
 
 
3. Lekɛ kaa na kacerege ki d’a lɔ wɛ? 

 
 

 
 
 
N’a daa ni kapyegee nizaaŋaa bɛɛri k’a se shiizhan. Wù ganha 
bu wù tadaŋa pye wù to, kelee wù nu, kelee wù kabyaa wɛ. Ga 
w’à ɲaari w’à sahaŋi ni Kilɛ Kafila wu ni. 
 
Nagoo baa tige wa naha wèe tɛ ni ya? 
 

 
 Ɲuŋɔ fɛni kalaa - Luka 3:8 

Kapyegee kiimu k’a li shɛɛ na y’a daajeŋɛ jo  
yi jurumu wu na ge, y’a kee pyi.  

-  Kalaatɔɔgɔ 30  - 
 

 
 
 
 
 
 
 
 
 
 

 

Yakuba 3:5-10 
5 Mu sipya ɲile bɛ wa. Ceepuuro ti yafɛnhɛfɛnhɛnɛ li ɲɛ l’i, 
ga na liyɛ pɛlɛ, na kafilagbɔ yu. Ta na nifɛnhɛfɛnhɛnɛ bɛ 
l’a sipoŋɔ sorogo wɛ? 6 ɲile ɲɛ ba na ɲɛ wɛ. Xuu wa wu ɲɛ 
wii wèe ceepuuro ti ni wemu bɛɛri wu ɲɛ baha, na wèe 
ceepuuro ti bɛɛri nɔrɔgɔ ge. Li ɲɛ ba Jahanɛmɛ na ɲɛ wɛ, li 
na já wù ɲiifɛɛrɛ ti keree bɛɛri sorogo. 7 Naŋa yaaya fara 
shazhɛɛrɛ na, ni ɲiŋɛ yakokaara, na fara suumɔ lɔhɔ 
yaŋmuyɔ na, sipya na já ke ka bɛɛri tuugo nɛgɛ na ki kuu; 
lee shiin wu d’a pye bɛ. 8 Ga sipya wa shishiin da ga já ɲile 
kuu wɛ. Yakuuŋɔ ki ɲɛ kii sipya da ga já kemu kuu di bye 
wu ɲidaan wɛ. Li bɛɛri l’a ɲi sɔɔnrɔ na temu t’a sipya gbuu 
ge. 9 ɲile wèe ya daga na wù Kafɔɔ To Kilɛ pɛlɛ, na lee 
ninunɔ taga na sipyii bɛ laŋi, na ta Kilɛ d’a sipya yàa wuyɛ 
jaa ni. 10 Kilɛ masɔŋɔ ya foro ɲɔ kemu ni ge, kee ɲɔ ke 
ninuŋɔ di da sipyii bɛ laŋi! Na cebooloo yi ganha bu sɔɔ 
lee l’a byi wɛ.  

1.  Ɲaha woyo Kilɛ d’a jo wèe shizhaa na kɔnhɔ wèe ganha  
ba fyagi-i wɛ? 

  
 
2.  Yekɛ Kilɛ d’a jo wèe mu wù wo ɲahagbaa fɛɛ pu shizhaa  

na wɛ? 
  
 
3. Yekɛ we xuu we d’a jo Yesu shizhaa na wɛ? 
  
 
 
 
 
Na cebooloo, kabyaa ya zhaa shagana bɛɛri na niɲaa. Pii ya 
sipyii gbuu, pii di nagaara pyi. Kakuuŋɔɔ tuuyo bɛɛri y’a byi 
kabyaa ki fɛni. Ga wèe ya yaa na li cɛ na Kilɛ ya yu ni wèe ni na 
wèe pu wù funŋɔ yaha nidogo wee na. Na fara lee na, Yesu ɲɛ 
geeŋmori na ɲɛri wɛ. Cogo nigin na wu ɲɛ taɲaa, niɲaa fo gbee.  
 
Ta mu ya giin na Kilɛ funŋɔ ya wɔ mu wo cɔnrɔmɔ keree kii 
na? 
 
 
 Ɲuŋɔ fɛni kalaa - Heburuu 13:8 

 

Yesu Kirisa ya ɲɛri wɛ.  
Ba w’a bye taɲaa wɛ,  
mu wu ɲɛ niɲaa,  

mu wu wa da gori yaha bɛ fo gbee. 

-  Kalaatɔɔgɔ 32  - 
 
 
 
 
 
 
 
 
 
 
 
 

Heburuu 13:5-8 
5 Yi ganha bu da yiyɛ yaha wari la fɛɛ wɛ, ga lemu li wa 

yi keye ni ge, lee li yi yaa, bani Kilɛ yɛ pyaa ya jo: 
«Nɛ na na funŋɔ yaha 

nidogo mu na tuun bɛɛri ni, 
n’a da ga ma yaha 

ma yɛ nigin tuun wa shishiin ni wɛ.» 
6 Lee wuu na wèe ya lowaa ta na yu: 

«Kafɔɔ ɲɛ nɛ Tɛgɛvɔɔ, 
nɛ da vya yafiin bɛ na wɛ! 

ɲaha sipyiyawyii di da já bye nɛ na wɛ?» 
7 Yi wo ɲahagbaa fɛɛ piimu p’a Kilɛ jomɔ pu jo yi mu ge, 

yi yi funyɔ yaha nidoyo pee na! Yi yi funyɔ yaha nidoyo 
pee ɲaarigana li na, pee wo n’a daa wu wo ɲara l’a pa xhɔ 
xɔgana lemu na ge, y’i bye pee taannivɛɛ! 8 Yesu Kirisa ya 
ɲɛri wɛ. Ba w’a bye taɲaa wɛ, mu wu ɲɛ niɲaa, mu wu wa 
da gori yaha bɛ fo gbee. 

1.  Yaaga kekɛ tuugo ni Yakuba d’a ɲile taanna wɛ? 
 
 
 
2.  Jɔgɔ wu da já ɲile kuu wɛ? 
 
 
 
3.  Keree shuun wekɛ wèe di byi ni ɲile nigin wu ni wɛ? 
 
 
 
 
 
 
Can can na ɲile ɲɛ yakuuŋɔ, bani l’a sipyii waagi na lɛri puyɛ 
na, na kpɔnhɔɔ, ni kulogoo, ni fiiye jii. Lee wuu na n’a daa fɔɔ 
ya yaa na wuyɛ kasɛri, wu ba da kafila lɔ tuun tuun. N’a da yi jo 
yi mu, kafila ya ɲɔ, ga wu d’a kolo bɛ. Koŋɔ ya yere kafila 
baraga ni, ga ki na já ja bɛ kafila baraga ni. Jɔgɔ w’a jani wu ɲile 
na yee ni wɛ? 
 
 Ɲuŋɔ fɛni kalaa - Efese Shɛɛn 4:29 

Joguumɔ pa shishiin ganha ba fòro yi ɲɔyɔ ni wɛ,  
fo jomɔ nizaama, pemu na já la fara sipyii piitiilee 

wo baraga na, na saha ni pu mago ni,  
na samɔhɔrɔ leni pu logovɛɛ ni ge. 

-  Kalaatɔɔgɔ 31  - 
 

 
 
 
 
 
 
 
 
 
 

 
Macoo 26:69-75 

69 Ayiwa, lee bi Pyɛɛri nidɛɛngɛ ta kpɛɛngɛ ki na kaaŋa ki 
ni, a kapyebyezhɔ wa di fulo wu na, na wu pye: «Go mu bɛ 
wu bye ni Galile shɛɛn Yesu ni.» 70 Ga, a Pyɛɛri di foro wu 
kaa tàan sipyii pu bɛɛri ɲii na. A wu jo: «Nɛ cɛ yekɛ mu wa 
yu wɛ.» 71 Lee kadugo na a Pyɛɛri di gari kaaŋa ki tajege ki 
yíri. A kapyebyezhɔ wa bɛ di wu ɲa wà, na wee xuu wu wo 
sipyii pu pye: «We ná we bɛ wu bye ni Nazarɛti shɛɛn 
Yesu ni.» 72 A Pyɛɛri di foro wu kaa tàan sanha, na gaa. A 
wu jo: «Nɛ we ná we cɛ wɛ.» 73 Ba jɛri ya pye wɛ, piimu pu 
bi yere wà ge, a pee di fulo Pyɛɛri na, na wu pye: 
«Nakaara baa mu bɛ wu wa pu ni. Bani mu jogana li bɛ l’a 
mu tayirige shɛɛ.» 74 Ga, a Pyɛɛri di gaa, na wuyɛ laŋi. A 
wu jo: «Nɛ wee ná wu cɛ wɛ.» Taapile ni a xhupoo di mɛɛ 
su. 75 Ayiwa, a Pyɛɛri funŋɔ di do ni Yesu jomɔ pu ni na: 
«Yani xhupoo wu pa mɛɛ su ge, mu na ba foro nɛ kaa tàan 
tɔɔɲii taanri na mu ya nɛ cɛ wɛ.» A Pyɛɛri di foro kari 
kpɛɛngɛ ki na, na shɛ mɛɛ su fo xuuni. 

1.  Tɔɔɲii juu Pyɛɛri d’a foro Yesu kaa tàan wɛ ? 
 
 
 
2.  Kaa lekɛ li d’a Pyɛɛri funŋɔ tirige Yesu kafila wu na wɛ ? 
 
 
 
3.  Ɲaha na Pyɛɛri d’a foro Yesu kaa tàan wɛ ? 
 
 
 
 
 
Ba p’a Yesu co wɛ, na gari ni wu ni saraya ɲahashɔɔnrivɛɛ pu 
ɲaha tàan, na shɛ wu jaagi pye xu. Lee bi Pyɛɛri ta kpɛɛngɛ ki 
na, a wu fya, na foro Yesu kaa tàan fo tɔɔɲii taanri. 
Ta le kaa le la tuugo ya mu bɛ ta ɲa fo na mu bɛ pye m’a foro 
Yesu kaa tàan ya? Ma naɲiinɛɛ wo lawuu laa fanha wo ɲii 
fyaara? 
Nimɛ m’a Yesu koo ɲaari na ɲɔgi, bani waha wa ma na niɲaa 
wɛ, ga caguuŋɔ ba nɔ do? Ma na tayerege lɔ ya, kelee ta ma da 
voro wu kaa taan ma na jo Pyɛɛri? 
 
 Ɲuŋɔ fɛni kalaa - Oromɛ Shɛɛn 1:16 

Jozaama pu jo ɲɛ nɛ mu shiige bada wɛ, bani Kilɛ wo 
sefɛɛrɛ ti ɲɛ tii, temu ya ɲuwuuro kaan  

n’a daa fɛɛ pu bɛɛri mu ge. 


